
GOUVÈNÈ CUOMO ANONSE OUVÈTI YON NOUVO KWEN EKSPOZISYON ATIK 
POLÈ NAN ZOU BUFFALO  

 

Nouvo kay Lous Polè a prevwa pou l atire plizyè milye touris  

 

Gouvènè Andrew M. Cuomo jodia te anonse seremoni koupe riban nan nouvo zou 

abitasyon modèn $14 milyon pou lous polè ansanm avèk lòt espès aktik yo.  Avèk 

asistans $750,000 ki soti nan pwogram  NY Works Gouvènè a, ekspozisyon kwen polè 

ki te planifye a te kreye yon nouvo kay pou lous polè popilè yo nan zou a.   

 

"Lous Polè yo te yon enstalasyon ak yon gwo atraksyon nan Zou Buffalo a pandan plis 

pase yon syèk e, avèk renovasyon sa yo, nou pral asire ke ekspozisyon sa kontinye 

atire vizitè ak lajan touris yo nan Lwès New York pou ane kap vini yo,” Gouvènè 
Cuomo te deklare.  

 

Pandan plis pase yon syèk, lous polè yo te pami bèt ki ki pi popilè nan Zou Buffalo. Nan 

fason pou kenbe espès enblematik sa yo nan Lwès New York, ekspozisyon sa te bati 

pou reponn a nòm elvaj aktyèl ki te adopte pa Asosyasyon Zou ak Akwaryòm, konsèy 

akreditasyon  pwofesyonèl zou a.  Ekspozisyon lous atyèl la remonte nan ane 1890 yo 

avèk sèlman chanjman modès sou dènye 120 ane yo.  

 

Nouvo kwen Polè a te kreye 228 djòb nan konstriksyon, li plis pase 60,000 pye kare 

(1.5 kawotè) nan gwosè e li repwodui klima nèj, jele sèk aktik la. De gwo ekspozisyon 

yo se pral kay lous polè yo pandanke yo te ajoute twa lòt ti piti pral prezante bèt nan 

bwa, chòv malfini ak lynx Kanadyen pou montre divèsite nan espès yo ki te adapte pou 

lavi nan klima fredi ekstrèm sa a. Peyizaj la natirèl e li gen ladan de pisin dlo sale, gwo 

wòch natirèl ak yon varyete lòt sibstans. Yon sistèm sipò lavi sofistike te itilize pou 

kenbe wo kalite dlo a.   Pou gade anba dlo a disponib pou pèmèt vizitè yo ka wè piprè 

nan modèl naje lous yo, konpòtman natirèl ak eksantrik amizan.   

Konsèy Devlopman Ekonomik Rejyonal Lwès New York te nome Kwen Ekspozisyon 

Aktik la yon priyorite rejyonal nan 2011, kòm li aliyen avèk touris konsèy la ansanm 

avèk strateji kwasans entelijan.   Angajman finansman ki soti nan sous piblik gen ladan 

$3 milyon ki soti nan Konte Erie, $1.7 milyon ki soti nan Vil Buffalo, $776,000 ki soti nan 

Fon Pwoteksyon Anviwonman Eta New York, $400,000 ki soti nan delegasyon Sena 

Lwès New York, $400,000  ki soti nan men Manm Asanble Sean Ryan ak delegasyon 

Manm Asangle Lwès New York, $150,000 ki soti nan Otorite Dòtwa Eta New York ak  

$15,500 ki soti nan Konsèy Vil Buffalo. 

 

Prezidan Zou Buffalo Donna Fernandes te deklare, "Kwen Aktik la se yon 

ekpozisyon ke mwen te reve depi premye jou m nan Zou a.  Nou rekonesan anpil a 

Gouvènè Cuomo paske li te mete kanpay la anpremye kidonk nouvo abitasyon an te ka 

bati e Buffalo ka kenbe lous polè li yo.   Bèt yo renmen nouvo kay enteresan yo a." 

 

Nan dènye deseni a, yon envestisman $32 milyon dola nan nouvo ekspozisyon yo ak 

ekipman pou vizitè yo te ede Jaden Zowolojik la ogmante ant 330.000 ak 450.000 vizitè 

chak ane, avèk 35 pousan vizitè k ap sòti deyò Konte Erie. Zou a se yon anplwayè 

enpòtan pou jèn yo nan Vil Buffalo, ki fòme pou travay nan sèvis tikè, sèvis manje ak 

operasyon boutik kado.   Travay sa yo, ansanm avèk pozisyon gadyen zou ki byen 

kalifye, te solidifye avèk konstriksyon yon abita modèn lous polè sa ki pral siyifikativman 

amelyore prezans nan zou a pandan sezon ivè. 

 

Depite Brian Higgins te deklare, “Lokalize nan katye istorik Parkside, Zou Buffalo a, 

anba gwo lidèchip Donna Fernandez ak sipò patnè kominotè yo, te fè yon travay 

enkwayab pou amelyore eksperyans vizitè yo grasa ekspansyon ak anviwonman 

abitasyon natirèl inik pou bèt yo. Nouvo karakteristik tankou sa fè Zou Buffalo a vini yon 

destinasyon ou pa ka manke pou fanmi lokal ansanm avèk vizitè yo.”  

 

Senatè Tim Kennedy te deklare, “Nouvo Ekpozisyon Kwen Aktik polè a pral ede pou 

kenbe estati Buffalo tankou yon lidè nan domèn li.  Fanmi yo ki soti toupatou pral 

regwoupe isit la pou yo wè bèl lous polè Buffalo Luna ak Anana nan abitasyon modèn 

sa a.  Pwojè sa a se akimilasyon plizyè ane kolaborasyon ant Eta New York, Konte 

Erie, Vil Buffalo, ansanm avèk rezidan jenere Lwès New York yo. Mwen aplodi Prezidan 

Zou Buffalo Donna Fernandes pou lidèchip li e mwen remèsye Gouvènè Andrew 

Cuomo paske li te garanti avni lous polè Buffalo yo.”  

 

Manm Asanble Crystal Peoples-Stokes te deklare, "Zou Buffalo a se yon lokal 

prefere kòm yon nwayo nan Buffalo ak endistri touris nan Lwès New York la. Se yon bèl 

atraksyon kap ranfòse lyen fanmi yo pandan lap bay yon eksperyans edikasyon. Mwen 

aplodi Gouvènè Cuomo paske li te garanti resous sa yo ansanm avèk kòlèg mwen yo 

nan gouvènman eta." 

 

Manm Asanble Sean Ryan te deklare, "Mwen te fyè pou m te garanti finansman 

kapital ki soti nan Asanble a pou ede sipòte konstriksyon ekspozisyon kwen aktik polè  

sa nan Zou Buffalo, e mwen remèsye Gouvènè Cuomo paske li te bay finansman 

adisyonèl eta pou konplete pwojè enpòtan sa nan Vil Buffalo. Ekspozisyon polè nivo 

mondyal sa pral  ede Zou Buffalo a kontinye grandi epi rete yon atraksyon prensipal pou 

touris  nan Lwès New York. Yon zou nan Buffalo ki florisan se yon katalis ekonomik ak 

nan tout pati lwès New York. Pi enpòtan ankò, ekspozisyon kwen aktik polè a se yon 

bèl nouvo kay pou Luna, e etablisman modèn sa a ap pèmèt li rete isit la nan Queen 

City." 

 

Majistra Buffalo Byron Brown te deklare, “Zou Buffalo a se youn nan bèl trezò vil nou 

an e ouvèti ekspozisyon nouvo lous polè a ap ajoute elan nan Buffalo. Aswè a, mwen 

aplodi efò anpil moun, enkli Gouvènè Andrew Cuomo, ki te sipòte pwojè anbisye sa e li 

te jwe yon wòl enpòtan pou asire ke li reyalize. Aswè a, rezidan nan vil la ansanm avèk 

vizitè yo kounye a gen yon nouvo atraksyon pou yo vizite nan Buffalo e Luna ke nou 

renmen anpil la, gen yon nouvo espas ke li ka rele lakay li.” 

 

Enfòmasyon sou Zou Buffalo 

Fonde nan 1875, Zou Buffalo a se twazyèm ak pi ansyen zou nan Etazini.  Zou Buffalo 

akeyi plis pase 450,000 vizitè chak ane e li se atraksyon kiltirèl ki pi vizite nan Konte 

Erie. Lokalize sou 23.5 kawotè nan bèl Park Delaware Olmsted, Zou Buffalo a loje 

apeprè 1,000 bèt ki an vwa pou disparèt e li ofri vizitè yo yon varyete aktivite ak 

pwogram edikasyon pandan tout ane a.  Filozofi Zou Buffalo a se pou ekspoze bèt yo 

epi planifye anviwonman natirèl ki reprezante abitasyon natif natal yo.   Zou a angaje 

pou bay vizitè yo  yon pi bon konpreyansyon sou lanati, enkli kijan bèt yo gen rapò avèk 

youn lòt, anviwonman yo ak limanite.  

